
12 's Almfahrn.

(Deklamationsstrophe.)
Manns ön Fink herts, kimmt da Auswärts,
Geht dö Luft schau wieda liabli her dnrch's Tal.
Kemman d'Schwalbn an, singan d'Lerchen schau,
Wird's zun Almfahrn endli do amal.

Und a Ruah hat unsa Spinnrad,
Wird das ewi Sitzen in da Stubn a gar.
Han mi lang gfreut, das is mein Zeit,
Is dö schena in den ganzen Jahr.

Dort dein Wögerl nist't schan's Vögerl,
Hat in d' Hollästaudn sein Nösterl auffi gmacht.
Nöbn a Steigerl wachsen d' Veigerl,
Habn an' Gruch, ös is a wahre Pracht.

Grabt da Tag kam, singt in Nnßbam
Hoch in Wipfel obn da Rädling gar so scheu;
Ans da Alm nur, und kam d'Zeit zua,
Will da Schnee no not ganz wögga gehn.

